
विषय: मंडी प्रचालकों के लिए ‘एप’ की सुविधा
3233. श्री ए॰ के॰ सेल्वाराजः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि सरकार ने मंडी प्रचालकों के लिए एप्लिकेशन में से प्रत्यक्ष रूप से गेट एन्ट्री के एक महत्वपूर्ण प्रचालन को कार्यान्वित करने के लिए सुविधा का प्रारंभ किया है;

(ख) क्या यह भी सच है कि किसान एप्लिकेशन के माध्यम से वास्तविक समय बोली प्रक्रिया को भी देख सकते हैं और प्रमाण-पत्रों की परख कर सकते है; 
(ग) क्या यह भी सच है कि ई-एनएएम पर पंजीकृत खरीदार भी एप्लिकेशन के जरिए, डेबिट कार्ड और नेट बैंकिंग से ऑनलाइन भुगतान कर सकते है; और
(घ) यदि हां, तो तत्संबंधी ब्यौरा क्या है? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
(क) से (घ): जी हां। ई-नाम के नाम से विख्‍यात राष्‍ट्रीय कृषि मण्‍डी प्रणाली को और अधिक सुदृढ़ करने के लिए सरकार ने हाल ही में नये एवं उपयोगकर्ता अनुकूल विशेष कार्यकलाप शुरू किए हैं जिसमें किसानों सहित मण्‍डी संचालक ई-नाम मोबाईल ऐप से सीधे गेट एन्‍ट्री के महत्‍वपूर्ण प्रचालनों में से एक को कार्यान्‍वित कर सकते हैं। अब किसान अपने बेचे जा रहे लॉट पर हो रही वास्‍तविक समय बोली को देख सकते हैं तथा मोबाईल ऐप पर परख प्रमाण पत्र भी देख सकते हैं। वर्तमान में उपभोक्‍ताओं द्वारा डेबिट कार्ड तथा नेट बैंकिंग का उपयोग करते हुए ऑनलाईन भुगतान ई-नाम मोबाईल ऐप के माध्‍यम से भी किया जा सकता है। भुगतान की सुविधा भारत मुद्रा इंटरफेस (भीम) एकीकृत भुगतान इंटरफेस (यूपीआई) के माध्‍यम से भी प्रदान की गई है। 

